
Оңтүстік қазақ мериносы Қазақстанның оңтүстік ӛңірінде ӛсіріледі, ол 

оңтүстіктегі тау алқаптарында, шӛл және шӛлейт аумақтарында жайып-

бағуға жақсы бейімделген. Жүннің биязылығы негізінен 64 сапалы, 

ұзындығы – 8-8,5 см. Таза жүн шығымы басқа қойларға қарағанда біршама 

жоғары – 50-55%. Жүн түсімі қошқарларда – 8-10 кг, саулықтарда – 4,0 кг. 

Қошқарлардың орташа тірілей салмағы – 80-100 кг, саулықтарда – 50-52 кг. 

Бұл қой тұқымының ӛсімталдығы, сондай-ақ тез жетілгіштігі жаман емес. 

Орта есеппен 100 саулықтан 120-130 қозы алынады [1]. 

Соңғы жылдары қазақтың оңтүстік қазақ мериносы тұқымын жетілдіру 

мақсатымен тұқым аралық типтерімен (Ленин, Мерке, Күйік, Шанақ, 

монтайтас, т.б.) қан араластыру жұмыстары жүргізілген. Қазіргі кезде 

Австралия мериносымен жүн ӛнімділігі мен сапасын жақсарту жұмыстары 

жүргізілуде [2]. 

Қ.С.Сәбденов және басқалардың айтуынша, Оңтүстік қазақ 

мериносының елімізде ӛсірілетін басқа тұқымдардан келесідей ерекшеліктері 

бар: 

Қазақстанның оңтүстік ӛңірінде жайылып бағуға жақсы бейімделген. 

Сирек жайылымда қозғалғыш, таулы жайылымдарда жылдам семіреді, 

құмды жайылымды да жақсы пайдаланады, сонымен қатар қосымша азықты 

жақсы қорытып, тез семіреді; 

- кӛптеген жүнді-етті тұқымдардан еттілігі жоғары, бұл кӛрсеткіштер 

бойынша етті-жүнді қойларға жақын; 

- тері қыртысы кӛп болмайды, кеуде аумағы ғана қатпарланады, алайда 

жүн түсімі жоғары, кӛбінесе 50%-дан жоғары; 

- жыл бойы жайылымда бағылса да, саулықтары егізді кӛп табады, 100 

саулықтан 125-145 бас қозы алынады [2]. 

Қойдың маңызды кӛрсеткіштерінің бірі – тӛлдегіштік қабілеті болып 

табылады, себебі бұл малдың кӛбеюі мен даму мүмкіндігін қамтиды. 

Асылдандыру жұмысы арқылы алынған жануарларда аналықтың тӛлдегіштігі 

тӛл саны мен және әр жылдағы тӛлдеу кӛрсеткіштерімен анықталады. Қой 

шаруашылығынан алынатын ӛнімнің сапасына да тӛлдеу мерзімі  әсер етеді. 

Сондықтан қой саулығының тӛлдеу технологиясына аса кӛңіл бӛлу қажет. 



Шаруашылықтағы табындық құрылымының ең маңызды бӛлігі – 

саулықтар болып табылады. Себебі саулықтар – табынның негізгі ӛндіргіш 

бӛлігі, олардың саны неғұрлым кӛп болса, мал басының ӛсуі де соншалықты 

жылдам болады. 

Саулықтардың тӛлдегіштігінің шаруашылық маңызы зор, себебі белгілі 

дәрежеде табынның ӛз тӛлінің есебінде кӛбейтудің қарқындылығын анықтап, 

жүн мен ет ӛнімділігімен қатар оларды ӛсірудің экономикалық тиімділігін 

алдын ала болжай алады.  

Оңтүстік қазақ мериносы қой тұқымын табиғат жағдайына байланысты 

тӛлдету қыста және ерте кӛктемде тиімді. Ӛйткені қозылар ерте марқайып, 

жазғы жайылымды ерте пайдаланып, күзге қарай жақсы ӛседі. Сонымен 

қатар тӛлдердің шығымы азайып, суық тиюден, асқазан-ішек ауруларымен 

ауру тыйылады. Қысқы және ерте кӛктемде тӛлдетуді қолданып жүрген 

шаруашылықтар тәжірибесі саулықтардың тӛдегіштігі 20-25 пайыз және жүн 

ӛнімділігі 30-35 пайыз артатынын, әр жүз аналықтан алынатын тӛл басының 

кӛбейткендігін дәлелдеп отыр. 

Қойлардың түрлі тұқымдарын ӛсіру тәжірибесі кӛрсеткендей, 

тӛлдегіштік тұқым қуалайтын белгі болғанымен, кӛп дәрежеде кӛптеген 

паратиптік факторлардың әсеріне шалдығады. 

Қой саулықтарының тӛлдегіштігі олардың тұқымына, ӛнімділік 

бағытына, жеке ерекшеліктеріне және табиғи-климаттық жағдайы мен 

қоршаған ортаға байланысты болады. Қойлардың тӛлдегіштік қасиеті, 

сонымен қатар ӛндіргіш қошқарлардың ұрық (шәует) сапасына, қошқарлар 

мен саулықтарды ұрықтандыруға дейінгі оларды дайындауға, яғни 

жайылымда қолда азықтандырып, күтіп-бағуға да тікелей байланысты.  

Биязы жүнді меринос қойларының тӛлдері туғанда 3,0-4,0 кг болады. 

Сол себептен де күтімді талап етеді. Сондықтан саулықтарды жылы қорада 

тӛлдетіп, оған қолайлы микроклимат қалыптастырып, жаңа туған қозыларды 

енесімен бірге ӛсіргенде қозылардың денесін кептіріп, енесінің уызымен 

азықтандырып қарағанда, ӛлім-жітім тӛмендеп, 4,0-4,5 айға дейінгі ӛсіп-даму 

кезіндегі салмақтары 8-10% артатыны дәлелденді. 

Қой қоздар алдында тӛлдейтін қораның іші үлкен және жекелеген 

қораларға бӛлінуі керек. Саулық қойлар тӛлдейтін қорада жылыту үшін пеш 

болады. Тӛлдеуге арналған алаңда 15-16 саулық кеңінен орналасып тӛлдей 

алатындай болу керек. Тӛлдеу қорасының ішінде 8-12 градус С жылылық, 

ауаның ылғалдылығы 65-70 %, жақсы желдеткіштері болуы тиіс. Отарда 

қажетті мӛлшерде халаттар, дәрігерлік және малдәрігерлік қобдишалар, 

сабын, шылапшын, қол жуғыш, сүлгі, бірнеше фонарь-шам, басқа да қажетті 

құрал-саймандар болуы тиіс. Қой тӛлдейтін қораның еденіне сабаннан 

тӛсеніш тӛселеді. Тӛл алуға арналған үйшікте: су науасы, қалқан үйшік, 

жылжымалы құрама оттықтар болуы керек. 

Тӛлдеуге 20-30 күн қалғанда қораны қидан тазалап, жылылайды, 

дезинфекциялайды, клеткаларды, кӛшпелі қалқандарды, астауларды және 

басқа да қажетті құрал-саймандарды ретке келтіреді. Тӛлдетуге 3-5 күн 

қалғанда саулықтардың рационында – ірі жемшӛптің үлесі азайтылып, одан 



сүрлемді алып тастайды және құрама жемнің мӛлшерін кӛбейтеді. Бұл 

асқазан қорыту органдарын кӛлемді азықтан қоңылтақсыту үшін және 

тӛлдеуді жеңілдетумен саулықтардың желін сауға шалдықпайы үшін қажет. 

Қ.Қ.Әбдіраманов және басқалардың [1] зерттеулері бойынша, оңтүстік 

қазақ мериносы тұқымы саулықтарының тӛлдегіштік қасиеттері – 96,5-

95,5%, бұл кӛрсеткіштер бойынша Етті меринос қошқарларымен 

шағылыстырылған саулықтардың тӛлдегіштік қасиеттері 113,4-115,9% 

аралығында. Тӛлдердің туылғаннан бір жасқа дейінгі ӛміршеңдігі мен 

сақталу кӛрсеткіштері бойынша да будан қозылар ілгері – 99,7%. 

Қой шаруашылығының ӛнімділігін жоғарылатудың жолдардың бірі –  

тӛлдерді аман сақтап ӛсіру. Тӛлдерді енесінен бӛлу уақытында (4,0-4,5 ай) 

қанша тӛл сақталып қалатындығына кӛбінесе шаруашылықтағы бірқатар 

жағдайлар әсер етеді (климат, шопанның мамандырылуы, азықтандыру, 

саулықтардың сүттілігі), себебі ауа-райы салқын болып, қозыларға суық тиіп 

шетінеп қалады, сӛйтіп тӛл басы кеміп кетуі мүмкін.  

Қоздауына бір-екі күн қалған саулықтарды тӛлдеу алаңдарына бӛліп, 

орналастырып сақманшыларға бекітіп береді. Сақманшылар ӛзіне бекітіліп 

берілген саулықтармен туған қозылардың күйіне жауап береді, соларды 

бағып-күтеді, жаңа туған қозыға нӛмір салады, шуды жинап алады, қажет 

болған жағдайда саулықтарға тууға кӛмектеседі. 

Тӛлдеу мүмкіндігі 6-8 айлық тоқтыларда болады. Бірақ күйекті  (қой 

қашыру) бір жастық кезеңнен немесе бір жарым жастан ерте бастамау керек. 

Тек ӛте жақсы дамыған тоқтыларды ғана алғаш рет 10 айлығында қашыруға 

болады. Қойлардың буаздық мерзімі орташа есеппен бес ай (142-155 күн). 

Қыста тӛлдету үшін (қаңтар –ақпанда) қойды тамыз бен қыркүйекте қашыру 

қажет. Ал кӛктемгі тӛлді алу үшін (сәуір – мамыр) қошқарды қойға қараша 

не желтоқсанда салу керек. Тӛл алуды жоспарлағанда кӛктемде туған тӛлдің 

қыста туған және сол уақытқа дейін күшейіп алған тӛлге қарағанда кӛктемгі 

тұрақсыз ауа райын ауыр кӛтеретінін ескеру керек. Бұдан бӛлек, қыста туған 

қозы жайылымға шығару  басталғанға дейін жемді жақсы жейді, ол салқын 

тиетін ауруларға да кӛп шалдықпайды. 

Қой қашырту әдістерінің ішінде ең маңыздысы, анағұрлым пайдалысы 

- қойды қолдан ұрықтандыру әдісі.  

Қолдан ұрықтандыру  - күйлеген аналық малдың қынабына аталықтың 

ұрығын қолдан жіберу, яғни қолдан ұрықтандыру. Ұрықтандыру мал 

шаруашылығы саласындағы ірі жетістік болып табылады. Ұрықтандыру 

арқылы жоғары ӛнімді асыл тұқымды аталық ұрығымен бір кезеңде кӛптеген 

аналық малды ұрықтандырып, бір жылда оған тартқан мыңдаған тӛл алып, 

нәтижелі тұқымдық асылдаңдыру жұмысын жолға қоюға болады.  

Ұрықтандыруда аталық мал ұрығының сапасын алдын ала тексеріп, 

түрлі жыныс ауруларына жол бермеуге жол ашылады.  

Қолдан ұрықтандыру - қойдың сапасын арттыру жӛнінде де үлкен 

мүмкіншілік береді. Бірқалыпты мӛлшермен есептегенде, қолдан 

ұрықтандыру арқылы әрбір қошқарға 600-800-дей қой қашыртуға болады.  

Бір қошқарға 5000-6000 қой қашыртқан шаруашылықтарда аз емес [3]. 

https://kk.wikipedia.org/w/index.php?title=%D0%90%D0%BD%D0%B0%D0%BB%D1%8B%D2%9B&action=edit&redlink=1

Қолдан ұрықтандыру әдісін қолданғанда, тек жоғары сапалы, 

қошқарларды ғана пайдалану керек. Қолдан ұрықтандыру аталық малды 

іріктегенде шәует сапасы жан-жақты тексерілуі тиіс. Сондықтан, бұл әдіс 

біздің елде ӛте кеңінен қолданылады. Саулықтардың ұрықтануы және 

алынатын қозылар саны асыл тұқымды қошқарлардың денсаулық жағдайына 

және олардан алынатын ұрық сапасына байланысты болады. 

Сырттан әкелінген асыл тұқымды қошқарларды 30 тәулікке, ал 

шетелден әкелінген қошқарларды 60 тәулікке карантинге қояды. Карантин 

кезінде малды диагностикалық тексеруден ӛткізеді. Жұқпалы ауру 

анықталған жағдайда ауру қошқарларды оқшаулап, ветеринариялық нұсқауға 

сәйкес шаралар қолданылады. Ұрықтануға қошқарларды 12-15 айлық 

жасынан (тез ӛсетін тұқым) және 1,5-2,5 жасында (кеш ӛсетін тұқым) 

пайдалана бастайды. Қолдан шағылыстыру кезінде 1 қошқар 50-70 саулықты, 

ал қолдан ұрықтандыру кезінде 700 саулықты ұрықтандыра алады.  

Жыныстық белсенділік кезінде қошқар рационында протеин, 

минералды заттар және витамин мӛлшері жоғары болуы керек. Ұрық 

сапасына протеиннің мӛлшері және құрамы, фосфор мен каротиннің 

жеткілікті болуы айтарлықтай әсер етеді. Қошқарларды интенсивті 

пайдалану барысында рационға жануар тектес азық қосу қажет (кӛк сүт, 

балық ұны, жұмыртқа және т.б.).  

Қолдан ұрықтандырудың тағы бір ерекшелігі – саулықтарды 

шағылыстырғанда кездесетін әр түрлі аурулардан сақтандыратын мал 

дәрігерлік шаралар. Қойды қолдан ұрықтандыру үшін кӛп шаруашылықтарда 

әрбір 2,5-3,0 мың бас қойға бір пункт ашылуы керек. Күйек алу науқаны 

кезінде, қойдың қоңын тӛмендетпеу үшін, қолдан ұрықтандыру пунктінің 

тӛңірегінің оты да, суы да әрі жақын, әрі жеткілікті болуы тиіс. Жердің оты 

нашар болып, қойлардың күйі тӛмендесе, ол бір жағынан қойдың қашуына 

әсер етеді, екінші жағынан, ондай қойларды қыстан аман шығару да оңай 

тимейді. Күйек алу науқанын бастау мезгілі түрлі жағдайға байланысты.  Ауа 

райы жылы, қойын жартылай қолда бағатын жерлерде, қойды қараша-

желтоқсан айларында қашыртады. Сонда қойлар күн жылынып, кӛк шыға 

қоздайды. Тӛлді кӛбірек алу үшін, қойды неғұрлым ерте қашырту қолайлы 

болады. Ерте қашқан қойлар ерте қоздайды, қозылары да тез жетіледі.Ерте 

туған қозылар жазғы ыстыққа ұрынбай, кенже туған қозылардан берік 

болады. Олар жүнді де, етті де артық береді, яғни келешекте ӛнімділігі 

жоғары мал болып қалыптасады да,  үлкен сұранысқа ие болуы әбден мүмкін 

және мемлекетіміздің әрбір облысында келешекте колданысқа түсетін асыл 

тұқымды қойларға айналады. Оңтүстік қазақ мериносы тұқымы қойларымен 

жүргізілген селекциялық-асылдандыру жұмыстары барысында, ӛнімділік 

қасиеттерін жоғарылатумен қатар тӛлдегіштікті, ол арқылы ӛңірдегі қойлар 

санын кӛбейту де маңызды міндет болып табылады.  

